
Hverfisráð Vesturbæjar fagnar úttekt Innri endurskoðunnar á starfsemi hverfisráða borgarinnar.  Góð gagnrýni er alltaf gagnleg.  Hverfisráð Vesturbæjar tekur undir ýmislegt í skýrslunni sem snýr að hverfisráðunum, en er ósammála öðru.  Við sem sitjum í Hverfisráði Vesturbæjar erum sammála um megináherslur og virkni Hverfisráðanna þótt okkur greini á um nokkur atriði sem snúa að því hvort það ætti að kjósa fólk i hverfisráðin eða skipa það pólitískt. Þetta er ágreiningur sem leysa má með málamiðlun eða nýrri nálgun.  
Við erum öll þó sammála um eitt og það er að langbesta leiðin til að virkja Hverfisráðin er að veita þeim fjárveitingavald.  Um leið og hverfisráðin fara að skipta máli í peningalegu sjónarmiði, fara þau að virka.  Þá koma inn fyrirspurnir, áhugi íbúa vaknar og erindin streyma inn.  Úthlutunarfé hverfisráðnna í dag er aðeins 500.000 krónur eða um 50.000 krónur fyrir hvern fund.  
Hverfisráð Vesturbæjar bendir ennfremur á að stór hluti af starfsemi hverfisráðanna er að tengja borgarfulltrúa við hverfin og safna saman og miðla upplýsingum til þeirra.  Þessa er ekki getið í gagnrýni Innri endurskoðunnar Reykjavíkurborgar. 
Hverfisráð Vesturbæjar hvetur borgarstjórn til þess að láta hverfisráðin fá rýmri fjárveitingar til úthlutunnar. Það er besta leiðin til þess að virkja Hverfisráðin
